
少之原有七不練之失有六雖練無益之弊有四又聞兵

形象水水因地而制流兵因地而制勝薊之地有三平易

交衝內地百里以南之形也半險半易近邊之形勢山谷

狹隘林薄蓊翳邊外之形也虜入平原利于車戰虜入近

邊利于騎戰虜在邊外利于步戰三者逓用乃可制勝今

邊兵惟習馬耳未聞山戰谷戰林戰之道惟浙江之兵能

之臣所以思用浙人有以也願　陛下更子臣浙兵戰守

三千鳥銃乎三千付臣敎練分發十區使臣總領車騎合

練庶臣得展布而無掣肘之虞也兵部覆議宜取回總兵

郭琥而獨任繼光　上是之○高儀疏請東宮出閣講學

得旨待十二齡來說

二月司禮監滕祥請汰匠役　上命祥查之裁二千四百

四十人○提督京營戎政鎮遠侯顧寰以老疾乞休本兵

霍冀以科臣言大閱在卽功罪方明寰享十五年大將之

榮而一旦求去且四副將二十八參佐三十二營四百余

員千把摠皆待　皇上別白以彰勸沮孰敢自便其私

上命寰策勵自効○上旣免喪猶不親政吳時來　上保

泰九劄一曰致戒懼言天命人心去留無常視朝宴息悉

宜敬畏二曰端遊幸　皇上好遊何不召輔弼大臣講學

議政歌詩寫字以通下情而進讜言三曰戒嗜好聲色瑤

--

現最易溺人小人借之固寵人主因之喪邦四曰發綸音

視朝御政但一發言令臣子知所惕厲五曰習奏事請遵

祖制設寶座會極門以批章奏六曰嚴票旨近來旨多舛

盭皆云不經睿思不由閣臣中外駭異宜專責閣臣或內

批未協者聽閣臣執奏七曰愼傳奉昨泰和山事旬日閒

六更明旨必有舞文之徒假內批以行私者宜令一切傳

奉皆補本覆奏以防奸僞八曰弘虛受九曰禁誣指小人

欲害君子必誣以違抗指爲誹謗嘉靖中如仇鸞殺曾鏡

胡膏殺楊允繩杜泰殺馬從謙在今日尤不可測乞痛革

以安善良報聞

駙馬鄔景和卒

　〈景和尙永福長公主性恬雅好文嘉靖九年侍衛十八年護蹕幸承天二十四年奉敕勘問楚欲情二十八年〉

　〈掌宗人府事三十三年召入直衛以表賀　聖節忤旨奪職爲民隆慶改元詔復祭爵侍衛經筵至是卒于官〉

　〈當其爲民居崑由十餘年被侵傳者旣召用時時爲　上引稱祖淙故事多見採納〉

三月上星逆行犯太薇垣上將星

四月命大臣分督屯田

五月御史詹仰庇言　陛下取户部銀盡以供造鰲山修

理宮苑花欄龍鳳鞦韆駕傳造監櫃玉盆之費使羣小因

而乾没爲聖德累不小　上怒命錦衣衛逮治杖百編氓

大學士李春坊等與九卿各疏敕不報○淮楊徐大水奏

